
Respons
Ds. M. J. Booyens

Op enkele punte wat dr. Vorster noem, kom ek later terug. Die wese 
van die huidige praktiese politiek raak hy egter nie aan nie. Ek kan dit 
nie beter formuleer as wat kol. Johan Coetzee, destydse hoof van die 
veiligheidspolisie, aan ons op ’n Krugerdagviering in 1977 te Heilbron, 
gesê het nie. Hy het verklaar dat ’n hoe kommunistiese amptenaar vir 
horn gesê het:
“Die Afrikaanse volk met sy godsdiens staan in die pad van die kom- 
munisme in Afrika . . . ”

Dit is die wesenlike politieke stryd wat huidiglik in SA geveg word. Om 
ons volk met sy godsdiens uit die weg te ruim, is daar al vir jare lank 
’n sielkundige oorlog teen ons aan die gang. Die kommunisme en sy mee- 
loi^rs, die liberalisme, humanisme, kerke - eers hoofsaaklik uit die 
kringe van die Wêreldraad van Kerke - WO ens., het geen middel en 
wanvoorstelling ongebruik gelaat nie, om van ons “die muishond” van 
die wêreld te maak soos ’n swart kommunis ook in kol. Coetzee se teen- 
woordigheid kwytgeraak het.

Die Afrikaanse volk met sy godsdiens is gaandeweg meer en meer ook 
vanuit ons eie kringe afgetakel. Ek persoonlik het met die Soweto-onluste 
in 1976 ’n veranderde gesindheid begin aanvoel. Ek dink dit is nie alleen 
versigtigheid of naasteliefde wat sedertdien op die spel is nie, maar ook 
die vrees vir oorlewing. Ons het in die bloeitydperk na die Tweede 
Wêreldoorlog welvarend geword. Nie die vrees vir die volksbestaan nie, 
maar die vrees vir eie lewe en besittings, kom meer en meer op die voor- 
grond. Sommige het, in alle eerlikheid (glo ek), begin twyfel aan die 
geregtigheid van ons beleid. So het huUe gehelp om tw^el aan die morele 
grondslag te laat toeneem, totdat ons polities gereed was vir “mags- 
deling”, wat uiteindelik moet uitloop op magsoorname van die swart 
meerderheid - of ’n swart diktator. In werklikheid veg ons nou al om 
ons eie te herower wat klaar weggegee is.

Daar is drie ankers wat in die wêreld en die voortbestaan van die mens- 
dom onontbeerlik is. Dit sien ons in die wereld, maar dit leer die Heilige 
Skrif ons ook; daarsonder kan geen volk of die wereld as geheel voort
bestaan nie. Dit is ons godsdiens, ons huisgesinne en ons band met ons 
eie volk - ons etnisiteit. Godsdiens en huisgesin en volksbestaan kan 
jy nie van mekaar losmaak nie. In die Christelike godsdiens werk God 
verbondmatig met huisgesinne, families, stamme en volke. Hy skei nie 
natuur en genade nie. Hy red “nasies” deur hulle uitverkorenes te red.

Om die beleid van magsdeling of magsoorgawe te laat slaag, beleef ons 
’n globale aanslag teen aldrie. Profanisasie en dekadensie word by ons 
ingepomp deur boek, tydskrif, koerant, radio, TV, die hele lot! En: Kom 
uit die Gereformeerde Kerk in prediking en geskrifte enige protes daar- 
teen? Swyg ons kerke oor die onrein en onheilige strome waaraan ons 
eie lidmate blootgestel word? Word ontdekkend en op die punt en man 
df gepreek teen immoraliteit ook van TV-programme en ander uitwasse?



Hoor ons preke oor die tekens van die tyd, wat in ons tyd van die opkoms 
van wêreldburgerskap, ’n bose wêreldgees en die strewe na ’n wêreld- 
ryk, tog duidelik aanwysbaar is? Bly die verbondsprediking en hoor ons 
nie dikwels sedelesse en miskien selfs “social Gospel” nie?

Waarom het ons Kerkblad sedert die verdrag van N’Komati - tot heel 
onlangs - soos die graf geswyg oor die gevaar van die kommunisme? 
Waarom reis ’n Gereformeerde predikant en professor na Dakar om 
met die kommunisties-beheerde a n c  te gaan praat?

Ek kan u sê, waarom. Ons kerkmense moet veral soet gehou word en 
nie onrustig raak oor die toekoms waarin ons owerheid hulle “voel-voel 
In die donker” mag dompel nie. Ons moet gekondisioneer word om 
Bonder slag of stoot ons hele erfenis - geestelik en materieel - prys 
te gee.

Laat die kerke daarom grootskaalse profanisasie en dekadensie, wat 
gesinne instroom en meesleur, oogluikend toe of praat dit selfs goed? 
Totdat, ja, totdat die nag van slawerny oor alle volke in Suider-Afrika 
toesak. ’n Samelewing kan nie tegelyk “vry” en “gelyk” wees nie. 
Vryheid bring ongelykheid mee en gelykheid kan alleen ’n diktator af- 
dwing. Beleef ons dit tans al: diktatoriale magte en ’n noodtoestand. 
Daar word wel geskryf engepreek, ja! Onsliefdeengeregtigheid word 
egter byna net op een baan gekanaliseer deur sommige van ons predi- 
kante. So kom selfs ons Christelike vryheid in gedrang en word ons 
onderwerp aan ’n soort mensgemaakte kasuistiek. As vrygemaakte in 
Christus kan ek mos my Christelike liefde anders bewys of toepas as 
ander mense.

Indien dr. Koos Vorster ’n bietjie verder teruggeblaai het in sinode- 
handelinge en preekbundels sou hy heel wat politiek gekry het. Die kerk 
het nie vroeer geskroom om die staat tot orde te roep of sy volk - ook 
wat betref die politiek - aan te spreek nie.

Ek is selfs oortuig daarvan dat die kerk in ons tyd sy oë nie alleen mag 
sluit vir die uitwasse en prinsipiele dwalinge in die “gelykmakings- 
dogmas” van die staat nie, maar ook toekyk terwyl die proses van gelyk- 
making van godsdienste, onder die staatsbestel meer en meer toeneem. 
Ek het geen protes vanuit ons geledere gehoor of gelees toe die staats- 
president die NG Sinode beskuldig het dat hulle die Indiërs beledig, toe 
die sinode teen die Moslems ’n waarskuwende stem laat hoor het nie.

Wat is dan die roeping van die kerk in ons tyd? Terug na die Woord van 
God en terug na Art. 36 NGB. Soos die profete van ouds hulle konings 
aangespreek het oor hul afgodery, so moet ook ons owerheid gekonfron- 
teer word met die evangelie. Ds. Shun Govender van “Tiie Indian 
Reformed Church” verklaar dat die kerk nie die situasie sy uitgangspunt 
moet maak nie, maar die wil van God. Neem die kerk die situasie as 
uitgangspunt, dat praat hy bv. alles goed wat die owerheid doen. Vind 
ons dit nie tot ’n groot mate in ons tyd nie? Aan die ander kant kan die 
kerk weer in alles op die voorpunt wil wees - soos bv. ons pelgrimsreise 
na ANC-heiligdomme. Hy sê dan word die kerk ook maar net deur mense 
gebruik en opsy gesit, wanneer die mense hulle doel bereik het. (stemwe

uit die Swart Kerk. deur dr. Piet Meiring p. 42. 43).

In verband met “geregtigheid” wil ek net verwys na wat Jesus Christus 
gedoen het. Hy laat Johannes die Doper weet: “ . . . blindes sien weer 
en kreupeles loop, melaatses word gereinig en dowes hoor, dooies word 
opgewek en aan armes word die evangelie verkondig” (Matt ii  : 5).

So pas Hy in sy evangelie geregtigheid toe. Bedelaars word herstel, sodat 
hulle hulle kos self kan verdien. Dooies opgewek - hier bepaald in gees- 
telike sin en die armes hoor die evangelie. En dan neem Hy die 
armoede agter die armoede weg: “Soek eers die koninkryk van God en 
sy geregtigheid, en al hierdie dinge sal vir julle bygevoeg word” (Matt 

6 :33). Dit is merkwaardig dat daar in Wes-Europa feitlik ’n opstanding 
uit die armoede van die donker Middeleeue plaasgevind het, na die 
Reformasie van die 16e eeu. Daar was geestelike, materiële, ekonomiese 
en kulturele opbloei. Dit bewerk die vryheid in Christus of die seen van 
die Here aan mense wat in Hom glo. Hulle word van binne vernuut.

In die boek van dr. Piet Meiring kla byna elke swart predikant oor die 
feit dat die geloof in die voorvadergeeste by hulle mense feitlik onuitroei- 
baar is; dat hulle seksuele lewe onbeheers bly en dat sinkretisme so ’n 
groot greep op hulle volke het. Het ons, soos prof. D. C. S. van der Merwe 
in ’n preek sê, dan nagelaat om aan hulle te leer om alles te onderhou 
wat Christus beveel het? Of is hulle nog nie werklik bevry deur die 
evangelie nie? (Waarlik ek oordeel nie. Is my eie volk met my afgode 
beter daaraan toe?)

Lê die oplossing dan by sinodebesluite of struktuurveranderinge? Sal 
dit hulle as mense verander? Kan ’n sinodebesluit bv. ’n lui mens fluks 
maak en ’n sorgelose sorgsaam?

Soos in die verlede, kan die Sinode bepaalde organisasies toets aan Skrif 
en belydenis. Nie alleen die AWB het aktueel geword, soos dr. Vorster 
beweer nie, maar ook iets soos die ANC en kommunikasie of identifikasie 
daarmee, verdien dringend die aandag van kerkrade en meerdere 
vergaderings.

Ek dink aan die verhaal van die transportryer - o.a. ook aan dr. Piet 
Meiring deur ’n swart predikant vertel. ’n Transportryer het vir die nag 
langs die pad uitgespan. Toe hy wakker word, het ’n leeu een van sy 
donkies doodgebji. Hy span so in die halfdonker die leeu in die plek van 
die donkie in en vertrek. n Bietjie later kom ’n ander transportryer hom 
tee en vra verwonderd; “Hoe het jy die leeu ingespan gekry?” Sy 
antwoord is; “Ek weet waarlik nie hoe ek hom ingespan gekry het nie. 
My kommer is egter; Hoe gaan ek hom weer uitgespan ikry?”

In Afrika is baie leeus al ingespan wat geen mens weer uitgespan kry 
nie. Ons owerheid soek na ’n swart leier vir sy span. Hulle probeer leiers 
om die konferensietafel kry, maar die meeste is bang vir die leeu wat 
in die nag rondsluip en deur intimidasie, tydbomme, nalsbandmoorde, 
brande en infiltrasie in vakbonde vir hom die skynposisie van die wettige 
leier van swartes in SA opgebou het - onder toelating en selfs die be- 
skerming van die “wet” . Daarom reis pelgrims bv. na Dakar en elders 
om die a n c , wat rondsluip soos ’n brullende leeu, nader te trek. En dit 
openbaar ook ’n beleid sonder enige morele grondslag.

Wat moet ek nou doen? Moet ek vir my volk sê; “Val neer, rol om en 
le so stil asof jy dood is, totdat die leeu ingespan is!” Ek het werklik 
meer as dit oor vir my volk en kerk en vaderland. Gelukkig sê die Here: 
“Nie deur mag of geweld nie, maar deur my Gees . . En verder: “Wie 
verag die dag van klein dinge?” Daarom probeer ek maar in my klein- 
heid my klein takie vervul. En ek bid dat die Here aan my geleenthede 
moet gee - soos hierdie van vandag. Ek weet waarlik nie of dit op een 
van u indruk gemaak het nie. Ek weet egter dat niemand so blind is as 
mense wat nie wil sien nie. En tog; “Hier staan ek! God help my, ek 
kan nie anders nie.”

Of u dit nou al hermeneuties verwerp of nie, wil ek tog maar afsluit met 
’n paar Skrifverwysings: “Rig vir jou mylpale op, maak vir jou pad- 
wysers, let op die grootpad, die pad wat jy geloop het. Kom terug . .! 
(Jer 31 : 21). En let dan op die volgende Skriftuurlike padwysers en 
mylpale: Gen 10, 11; Deut 32 : 8; Dan 2 : 40 - 43: Hand 17 : 26, 27; Op 
21 ; 26: 22 : 2, ens.

Vra uself ook af waarom die vier onafhanklike swart state - produkte 
van die gehate apartheid - nie ook maar, soos die blankes, hulle onaf- 
hanklikheid prysgee en weer aansluit by die één groter “SA nasie” nie
- al moet hulle nog steeds internasionale erkenning ontbeer!

